
СИРЕК ЖӘНЕ ЖОҒАЛЫП БАРА ЖАТҚАН ӨСІМДІК ТҮРЛЕРІН
САҚТАУДА БИОТЕХНОЛОГИЯ ӘДІСТЕРІН ТИІМДІ ПАЙДАЛАНУ

Амантаев Б.О.

Адамзат әрекетінің белсенді болуына байланысты көптеген жабайы
табиғатта өсетін өсімдік түрлері әсіресе, сирек және жоғалып бара жатқан
өсімдік түрлерінің таралу ареалы өте жылдам қарқынмен азаюы бүгінгі
таңдағы өзекті мәселелердің бірі болып отыр.Ауылшаруашылық дақылдарын
жақсартудағы негізгі қайнар көз болып табылатын мүлде жойылу қауіпі бар
өсімдік түрлерін сақтау қажеттілігі барған сайын артуда.

Биологиялық жүйелерді сақтауда негізгі  бағыттың бірі, ол сирек
кездесетін және жойылу қауіпі бар өсімдік түрлерінің in vitro жағдайында
генетикалық банк қорын құру. Бұл бағыттың негізі өсімдіктерді
микроклональді көбейту тәсілдерін жасау болып табылады.

Зертханалық денгейде in vitro жағдайында микроклональді көбейту
технологиясын іске асыру сирек кездесетін және жойылу қауіпі бар өсімдік
түрлерін сақтайды және қайта қалпына келтіреді, сонымен қатар оларды
жылдам көбейтеді.

Сирек кездесетін және жойылу қауіпі бар өсімдік түрлерін клональді
көбейту технологиясын жасау дақыл ретінде және табиғатта өсімдіктің
биологиялық ерекшелігі туралы жаңа білім алуға ықпал етеді [1,2,3].

Зерттеу жұмысының мақсаты сирек кездесетін және жойылу қауіпі бар
өсімдік түрлерін сақтауда биотехнология жетістіктерін пайдалану
мүмкіншілігін арттыру, өсімдіктерді өсіру үшін қажетті қоректік заттардың
оңтайлы концентрациясын таңдау.

Материалдар және әдістемелер.  Зерттеу жұмысының нысаны ретінде
сирек кездесетін және жойылу қауіпі бар өсімдік қатарына жататын
Қазақстанның қызыл кітабына кірген Регель алмұрты мен жабайы жүзім
алынды. Бұл өсімдіктің табиғи қоры өте аз, бүгінгі таңда Регель алмұртының
саны 1500 дана, жабайы жүзім 2500-3000 дана.

Регель алмұрты мен жабайы жүзім экспланттарын in vitro  жағдайында
өсіру үшін Мурасиге және  Скуг қоректік орталарының өзгертілген түрі
пайдаланылды [4]. Пробиркадағы өсімдіктер «Тюльпе» типті жарық
камерасында 22-25 оС температурада, жарықтануы 4000 люксте, тәулігіне 16
сағаттық фотокезеңде өсірілді.Экспланттарды өсіру Р. Г. Бутенко ұсынған
әдістеме бойынша  жүргізілді [4,5].



Нәтижелер мен талдаулар. Тәжірибе жүзінде, Регель алмұрты мен
жабайы жүзімнің ұлпаларын in vitro жағдайында өсіру үшін өсімдіктердің
дамуының алғашқы сатысында экспланттар алған тиімді болатындығы
дәлелденді.

Invitro жағдайында өсірілетін өсімдіктің пролиферациялық қасиетін
толық пайдалану және тұрақты қалыпта ұстау үшін өсуді реттегіш заттарды
дұрыс таңдау және олардың оңтайлы қатынасын (цитокинин және
ауксин)жасау негізгі мәселе болып табылатындығы белгілі (кесте).

Генетикалық өзгерген формасының болмауын қамтамасыз ете отырып,
асептикалық жағдайда өсімдіктің жыныссыз көбеюімикроклональді көбеюді
іске асырады[6].

Біздің зерттеулерімізде, қараңғы кезеңнің болуы Регель алмұрты мен
жабайы жүзімнің ұлпаларының каллусогенез процессін жандандыратындығы
анық байқалды. Ұлпаларды өсіруде морфогенез және дифференцация
процесстерінің жүру қарқыны қоректік ортаның құрамындағы ауксин және
цитокинин баланстарына тәуелді болғандығы дәлелденді.
Өсуді реттегіш заттар концентрациясының каллусогенез жиілігі мен көбею
коэффициентіне әсері, орташа 2 жылдық

Өсуді
реттегіштердің

концентрациясы,
(мг/л)

Каллусогенезжиілігі, % ±
m

Каллустардың өркен түзу
қабілеті, ± m

БАП ИСҚ Регель
алмұрты

Жабайы
жүзім

Регель
алмұрты

Жабайы
жүзім

0,5 0,1 26,7±1,3 42,8± 1,5 16,7±0,4 10,4±0,3
0,5 31,4±1,6 58,1 ±2,8 21,1±0,3 22,1±0,5
1,0 21,1±1,2 32,6 ±1,5 28,8±0,4 34,5±0,6

2,5 0,1 48,7±1,3 88,4 ±1,2 29,3±0,6 30,1±0,4
0,5 53,8±1,1 92,4± 0,9 33,1±0,3 37,8±0,4
1,0 41,6±0,9 67,6 ± 2,2 37,2±0,4 48,6±0,3

5,0 0,1 32,1±1,2 38,7 ±0,6 26,6±0,2 30,1±0,2
0,5 36,1±0,8 47,1 ±0,8 34,2±0,2 37,6±0,2
1,0 21,1±0,8 30,2 ±1,7 37,2±0,4 44,1±0,4

Регель алмұртының каллусогенез жиілігі қоректік ортадағы өсуді
реттегіштердің, оның ішінде БАП және ИСҚ концентрациясына  байланысты
21,1-53,8 пайыз аралығында болатындығы зерттеу нәтижелерінде дәлелденді.
Сол сияқты жабайы жүзімнің каллусогенез жиілігі өсуді реттегіштер
концентрациясына байланысты 30,2-92,4 % аралығын құрады.

Жабайы жүзім өте жоғары каллусогенез қабілетінің болуымен
ерекшеленді.Құрамында 2,5 мг/л БАП және 0,5 ИСҚ болған МС қоректік
ортасында өсірілген қолтық бүршіктерін өсіру барысында максимальды
мөлшерде морфогенді каллустар пайда болды (Регель алмұрты 53,8±1,1,
жабайы жүзім 92,4±0,9 ) және олардың барлығында өркендер қалыптасты.



Жабайы алмұрт каллустарының өркен түзу қабілеттілігі 16,7 пайыздан
37,2 пайыз аралығын құрады. Регенерацияға жоғары қабілеттілігімен жабайы
жүзім ерекшеленді, ол 10,4-70,1 бірлік құрады.

Зерттеу нәтижесінде БАП және ИСҚ біріктіріп пайдалану зерттеу
нысандарының каллустарының морфогенетикалық қабілеттілігінің жоғары
болуына оң әсер еткендігі анықталды. Құрамында БАП 2,5 мг/л және ИСҚ
1,0 мг/л болатын қоректік ортада  көбею коэффиценті максималды болды.
Қоректік ортадағы өсуді реттегіштер осындай құрамда болуы Регель
алмұрты мен жабайы жүзім каллусогенезі басқа зерттеу нұсқаларына
қарағанда жиі болуын қамтамасыз етті, сәйкесінше ол өсімдіктер бойынша
32,7-5,1 және 62,2 -4,0 бірлік құрады.

Каллустардың өркен түзу қабілеттінің ең жоғары денгейі зерттеу
нұсқасының БАП 5 мг/л және ИСҚ 1,0 мг/л концентрациясында болды.
Мұнда, Регель алмұртында 47,2 және жабайы жүзімде 70,1 пайыз құрады.

Климаттық камера жағдайында Регель алмұрты мен жабайы жүзім
өсімдіктерінің пробиркалық өсімдігінің өсіп дамуы қалыпты жағдайда жүреді
және олардың in vivo жағдайына бейімделуі тез жүреді. Тек асептикалық
жағдайды сақтаса болғаны, in vivo жағдайына бейімделуіне 10-15 күн
жеткілікті. Пробиркалық өсімдікті in vivo жағдайына бейімдеу үшін
пробирканы ашып қойып агарлы ортада көгерген зеңнің қалыптасыуын
алдын алу үшін әрбір 4-5 күн сайын аздап сулап тұрса жеткілікті.

Қорытындылар.
1. Регель алмұрты мен жабайы жүзімді сақтау үшін биотехнология

жетістіктерін пайдалану мүмкіншілігі көрсетілді.
2. Сирек және жоғалып бара жатқан өсімдіктер болып табылатын

Регель алмұрты мен жабайы жүзімнің дифференцациясы мен өркендер
морфогенезін жүргізу үшін қоректік ортадағы цитокинин және ауксин
концентрация 5: 1 қатынасында болуы оңтайлы болып табылады.

3. Регель алмұрты мен жабайы жүзімнің микрокөбейту кезінде қоректік
ортадағы БАП 2,5 мг/л және ИСҚ 1,0 мг/л концентрациясы тиімді
болатындығы дәлелденді.


